
sītāyā vitarkaḥ

tataḥ śākhāntarē līnaṃ
dṛṣṭvā calitamānasā Á

vēṣṭitārjunavastraṃ taṃ
vidyutsaṅghātapiṅgalam Á Á 5.32.1 Á Á

sā dadarśa kapiṃ tatra
praśritaṃ priyavādinam Á

phullāśōkōtkarābhāsaṃ
taptacāmīkarēkṣaṇam Á Á 5.32.2 Á Á

sātha dṛṣṭvā hariśrēṣṭhaṃ
vinītavadavasthitam Á

maithilī cintayāmāsa
vismayaṃ paramaṃ gatā Á Á 5.32.3 Á Á

ahō bhīmamidaṃ sattvaṃ
vānarasya durāsadam Á

durnirīkṣyamidaṃ matvā
punarēva mumōha sā Á Á 5.32.4 Á Á

vilalāpa bhṛśaṃ sītā
karuṇaṃ bhayamōhitā Á

rāmarāmēti duḥkhārtā
lakṣmaṇēti ca bhāminī Á Á 5.32.5 Á Á

rurōda sahasā sītā
mandamandasvarā satī Á

sātha dṛṣṭvā harivaraṃ
vinītavadupāgatam Á

maithilī cintayāmāsa
svapnō’yamiti bhāminī Á Á 5.32.6 Á Á

sā vīkṣamāṇā pṛthubhugnavaktraṃ
śākhāmṛgēndrasya yathōktakāram Á

dadarśa piṅgapravaraṃ mahārhaṃ
vātātmajaṃ buddhimatāṃ variṣṭham Á Á 5.32.7 Á Á

sā taṃ samīkṣyaiva bhṛśaṃ vipannā
gatāsukalpēva babhūva sītā Á

cirēṇa saṃjñāṃ pratilabhya caivaṃ
vicintayāmāsa viśālanētrā Á Á 5.32.8 Á Á

svapnō mayāyaṃ vikṛtō’dya dṛṣṭaḥ
śākhāmṛgaḥ śāstragaṇairniṣiddhaḥ Á

svastyastu rāmāya salakṣmaṇāya
tathā piturmē janakasya rājñaḥ Á Á 5.32.9 Á Á

svapnō hi nāyaṃ nahi mē’sti nidrā
śōkēna duḥkhēna ca pīḍitāyāḥ Á

sukhaṃ hi mē nāsti yatō vihīnā
tēnēndupūrṇapratimānanēna Á Á 5.32.10 Á Á

rāmēti rāmēti sadaiva buddhyā
vicintya vācā bruvatī tamēva Á

tasyānurūpaṃ ca kathāṃ tadarthā -
mēvaṃ prapaśyāmi tathā śṛṇōmi Á Á 5.32.11 Á Á

ahaṃ hi tasyādya manōbhavēna
sampīḍitā tadgatasarvabhāvā Á

vicintayantī satataṃ tamēva
tathaiva paśyāmi tathā śṛṇōmi Á Á 5.32.12 Á Á

manōrathaḥ syāditi cintayāmi
tathāpi buddhyāpi vitarkayāmi Á

kiṃ kāraṇaṃ tasya hi nāsti rūpaṃ
suvyaktarūpaśca vadatyayaṃ mām Á Á 5.32.13 Á Á

namō’stu vācaspatayē savajriṇē
svayambhuvē caiva hutāśanāya ca Á

anēna cōktaṃ yadidaṃ mamāgratō
vanaukasā tacca tathāstu nānyathā Á Á 5.32.14 Á Á

